
Адл ила олам юзин обод қил!

Куч — адолатда

Оқлов

Жамиятимиз мақсади

Мамлакатимизда йўл ҳаракати қоидаларини янада та-
комиллаштириш, йўл-транспорт ҳодисаларининг олдини 
олиш ва йўл ҳаракати хавфсизлигини назорат қилиш бора-
сида кенг кўламли ислоҳотлар амалга оширилмоқда.

Оила-никоҳ 
ИНСТИТУТИ

ҳуқуқий жиҳатдан 
такомиллаштирилмоқда

ёки ўн беш йилдан сўнг қарор топган ҳақиқат

“Амир Темур” десак кифоя 
– бус-бутун улуғ тарих манза-
ралари кўз олдимиздан бир-
бир ўтади. Мўғуллар истилоси 
даврида ўзимизнинг мустақил 
давлатимиз бўлмаган тангу 
тор даврлар, пароканда юрт, 
қадриятлар топталиши, маъна-
вий ҳаётимиздаги турғунлик, 
миллат ривожидаги тўхталиш
лар, дунё цивилизацияси дои
расидан четга чиқиб қолиш 
каби ҳолатлар эсга тушади. Ҳа, 
оғир кунларни кўрди жабрдий-
да халқимиз... Хайриятки, бари 
ортда қолди.

1998 йил 29 августдан чиқа бошлаган.

2025 йил
11 апрел,

жума
№ 15 (1049)

Йўқолган 
БИЛДИРГИ

ЯНГИ ҚОНУН
Моҳият

Хусусан, йўл ҳаракати 
хавфсизлиги тизимини тако­
миллаштириш, ҳайдовчилар 
ва пиёдаларнинг йўл ҳара­
кати қоидаларига риоя этиш 
маданиятини ошириш, йўл 
ҳаракатининг ташкил этили­
шини тўлиқ рақамлаштириш­
га қаратилган ҳуқуқий асос­
лар яратилди.

Йўллардаги тирбандлик 
аҳоли учун, айниқса, Тошкент 
шаҳрида долзарб муаммога 
айланмоқда. Пойтахтимизда 
сўнгги 2-3 йил ичида ҳар куни 
7-9 балл, баъзан эса, 10-бал­
лгача тирбандликлар кузатил­
моқда.

(Давоми 3-бетда) 

Қутбиддин БУРҲОНОВ,
Олий Мажлис Сенати 

Мудофаа ва хавфсизлик 
масалалари 

қўмитаси раиси

Одилжон ИМИНОВ,
Олий Мажлис Қонунчилик 

палатаси депутати

ЙЎЛЛАРИМИЗДАГИ ТИРБАНДЛИК 
ВА ТЎСИҚЛАРНИ КАМАЙТИРИШГА 

ҚАРАТИЛГАН

Шу нуқтаи назардан, маъмурий 
юстиция ривожланган бир қатор хори­
жий давлатлар қонунчилиги ўрганил­
ди. Хусусан, Германия маъмурий про­
цессуал қонунчилигига кўра, оммавий 
иш юритиш тартиби – маъмурий иш 
юритиш тартибининг шундай турики, 
унда судга ариза кўп сонли фуқаро­
лар ва ёки тадбиркорлик субъектлари 
томонидан жамоавий тартибда кири­
тилган бўлади.

Германияда маъмурий судга ариза 
киритишнинг субъектив ҳуқуқ прин­
ципи белгиланган. Унга кўра, судга 
фақат бевосита ўзининг ҳуқуқи бузил­
ган шахс мурожаат қилишга ҳақли ва 

у низоли масала қайси ҳуқуқини буза­
ётганлигини асослаши лозим. 

Оммавий иш юритишда эса, бир 
шахс эмас, балки кўпчилик фуқа­
роларнинг ҳуқуқ ва манфаатларига 
бирдай таъсир қиладиган масалалар 
борасида низолашилади. Маҳаллий 
аҳоли бундай масалаларнинг кўриб 
чиқилишида “манфаатдор шахслар 
жамоаси” ҳисобланади. 

Бу тоифадаги аризалар кўпроқ 
экологик ҳуқуқлар, шаҳарсозлик нор­

малари, оммавий истеъмолчилар 
ҳуқуқлари, нарх-навони белгилаш, 
ҳокимиятнинг ижтимоий сиёсати каби 
масалалар юзасидан келиб тушади.

Германия қонунчилигига кўра, ом­
мавий иш юритиш тартибида иш олиб 
бориш мезони – судга берилган ариза 
50 нафардан ортиқ аризачи томони­
дан имзоланган жамоавий мурожаат 
эканлигидир. 

Оммавий маъмурий иш юритиш­
нинг бир қатор ўзига хос қоидалари 

мавжуд. Биринчиси – оммавий эълон 
бериш орқали иш юритиш қоидаси. 
Бунда маъмурий суд, одатда, ишда 
иштирок этувчи шахсларнинг ҳар 
бирига шахсан юборадиган чақирув 
хати ёки бошқа мазмундаги шахсий 
билдиришномаларни оммавий эълон 
билан алмаштиради.

(Давоми 2-бетда) 

Нодира 
ҲАКИМОВА,

Олий суд судьяси

ГЕРМАНИЯ ТАЖРИБАСИ

Халқаро мезонлар

Тадбиркорлар ҳуқуқларини судда ҳимоя 
қилишнинг замонавий механизмлари:

Мамлакатимизда маъ-
мурий суд иш юритуви яна-
да такомиллаштирилиб, 
ижобий хорижий тажриба 
негизида янги институт ва 
механизмлар жорий этил-
моқда. Бу борада Ўзбекистон 
Президентининг 2025 йил 
30 январда қабул қилинган 
“Фуқаролар ва тадбиркорлик 
субъектларининг ҳуқуқлари-
ни суд орқали ҳимоя қилиш-
нинг замонавий механизмла-
рини жорий этиш бўйича 
қўшимча чора-тадбирлар 
тўғрисида”ги қарори ҳуқуқий 
асос бўлиб хизмат қилмоқда.

Янги таҳрирдаги Консти­
туциямизнинг 76-моддасида 
оила жамиятнинг асосий бўғи­
ни ҳамда у жамият ва давлат 
муҳофазасида эканлиги ка­
фолатланган. Никоҳ Ўзбекис­
тон халқининг анъанавий 
оилавий қадриятлари, ни­

коҳланувчиларнинг ихтиёрий 
розилиги ва тенг ҳуқуқликка 
асосланади. Давлат оиланинг 
тўлақонли ривожланиши учун 
ижтимоий, иқтисодий, ҳуқуқий 
ва бошқа шарт-шароитларни 
яратади.

(Давоми 3-бетда) 

Ҳар бир жамиятнинг равнақида унинг бирламчи бўғи-
ни бўлмиш оиланинг ўрни беқиёсдир. Оила институти 
фуқаролик жамиятининг муҳим таянч нуқтаси ва барқа-
рор пойдеворидир. Зеро, айни шу муқаддас даргоҳда инсон 
дунёга келади, улғаяди, маънан ва ахлоқан тарбия топади.

Инсон турмуши давомида дуч келадиган барча қийин-
чиликларга чидаши, оғир синов ва машаққатларни енгиб 
ўтиши мумкин, аммо ўзига нисбатан қилинган адолат-
сизликка чидай олмайди. Ҳақиқат қарор топгунига қадар 
ҳаловатдан кечиб, ноҳақ айбланганлигини исботлаш 
учун адолатнинг сермашаққат, олис йўлида курашади.

Инсон қадри – дунё 
парламентарийлари 

нигоҳида

Куни кеча Тошкентда ўз 
ишини якунлаган Парла-
ментлараро Иттифоқнинг 
150-юбилей Ассамблеясида 
ижтимоий масалалар бош 
мавзулар қаторида кўриб 
чиқилди. Бу жараёнда, ўз-
ўзидан, бутун дунё парла-
ментлари аъзоларининг ни-
гоҳи мамлакатимизда инсон 
қадрини оширишга йўналти-
рилган ислоҳотларга қара-
тилгани табиий.

(Давоми 2-бетда) 

Муносабат

Яқинда худди шундай оқлов 
ҳукмларидан бири чиқарил­
ди. Яъни ўн беш йил муқад­
дам асоссиз айблов билан 
судланиб, адолатнинг юзага 
чиқиши учун жон куйдирган 
Камолиддин Мухторовга оид 

иш Ўзбекистон Республикаси 
Ҳарбий суди тафтиш инстан­
цияси судлов ҳайъатининг 
А.Жонқобилов раислигида ўт­
казилган очиқ суд мажлисида 
кўриб чиқилди.

(Давоми 2-бетда) 

Халқимизнинг пешонаси ёруғ ҳамиша! Миллатнинг бахти­
га, Соҳибқирон дунёга келди, у тарих майдонига кириши би­
лан ҳамма нарса ўзгара бошлади. Худо унга берган салоҳи­
ятни, ато этган ақл-идрокни, фаҳму фаросат, тафаккурни 
тўлиғича англаб етган Темурбек тақдир ўз зиммасига қандай 
вазифа юклаганини теран ҳис қилди. Ва бутун кучини улуғ 
мақсадларга йўналтиришга қаратди. У халққа, одамларга су­
янди. Шуниси эътиборлики, ёшлигида унинг ёнига кирганлар, 
дўст бўлганлар бутун умр бўйи Соҳибқирондан ажралмади­
лар, балки юртга ва элга садоқат билан хизмат қилдилар.

Бунга тарих гувоҳ. Амир Темур хизмат қилган одамни – у 
саркарда бўладими, олимми, аскарми, ҳокимми, миробми, 
муҳандисми – асло эсдан чиқармасди. Пирлари Мир Сай­
йид Барака, ҳамиша ўзлари ўстириб вояга етказган, элнинг 
хизматига қўшган кишиларни ҳеч хор қилмасликларини 
маслаҳат берардилар.

(Давоми 4-бетда) 

БУЮК ҐАЎТ 
ТАЖРИБАЛАРИ

Мунаввар сиймолар

Ўзбекистоннинг ушбу ну­
фузли тузилма билан амалий 
ҳамкорлигини ривожланти­
риш масалалари кўриб чиқил­
ди.

Тони Блэр Янги Ўзбекис­
тонни барпо этиш бўйича 
амалга оширилаётган ис­
лоҳотларнинг бориши ва кўла­
мини юксак баҳолади, уларни 
янада илгари суриш доира­
сида зарур эксперт-маслаҳат 
кўмагини кўрсатишга тайёр­
лигини билдирди.

Иқтисодиёт тармоқларига 
йирик стратегик инвесторлар­
ни жалб қилиш, технологик 
модернизация, рақамлашти­
риш ва сунъий интеллектни 
жорий этишни жадаллашти­

риш, устувор соҳаларда қўш­
ма дастур ва лойиҳаларни 
амалга оширишга қаратилган 
чора-тадбирлар ҳамкорлик­
нинг бошқа асосий йўналиш­
лари сифатида қайд этилди.

Таъкидлаш жоизки, Буюк 
Британиянинг собиқ Бош ва­
зири Тони Блэр томонидан 
2016 йилда ташкил этилган 
институт халқаро нотижорат 
ташкилот ҳисобланади. У 
турли мамлакатларга барқа­
рор ва инновацион ривожла­
нишнинг янги моделларини 
ишлаб чиқишда, иқлим ўзга­
риши ва бошқа замонавий 
таҳдидларга қарши кура­
шишда кўмаклашади.

 ЎзА

Ўзбекистон Республи-
каси Президенти Шавкат 
Мирзиёев Жаҳон банки 
гуруҳининг операциялар 
бўйича бошқарувчи дирек-
тори Анна Бьерде бошчи-
лигидаги делегацияни қа-
бул қилди.

Ўзбекистоннинг Жаҳон 
банки билан кенг кўламли 
стратегик ҳамкорлигини яна­
да ривожлантириш, энг ав­
вало, ушбу глобал молиявий 
институт томонидан мамла­
катимизда амалга оширила­
ётган иқтисодий ислоҳотлар 
стратегиясини қўллаб-қув­
ватлаш масалалари кўриб 
чиқилди.

Учрашув аввалида Анна 
Бьерде давлатимиз раҳбари­
га Жаҳон банки президенти 
Ажай Банганинг саломи ва 
энг эзгу тилакларини етказ­
ди.

Кейинги йилларда шерик­
лик муносабатлари юксак 

даражага чиқиб, салмоқли 
натижалар бераётгани катта 
мамнуният билан қайд этил­
ди.

Бугунги кунда Ўзбекистон 
банкнинг энг йирик ҳамкор­
ларидан биридир. Лойиҳа­
лар портфели 12 миллиард 
доллардан ошди. Жаҳон 
банки иқтисодиётнинг усту­
вор тармоқлари ва ижтимоий 
соҳанинг барқарор ривожи­
ни таъминлашга қаратилган 
ислоҳотларни амалга оши­
ришда молиявий, консульта­
тив ва техник кўмак кўрсат­
моқда.

Банк кўмагида халқаро мо­
лия институтлари иштироки­
даги лойиҳалар механизми 
такомиллаштирилди, уларни 
тайёрлашни тезлаштириш 
ва сифатини ошириш бўйича 
янги тартиб қабул қилинди.

Камбағалликка қарши ку­
рашиш, энг аввало, туризм 
соҳасида хотин-қизлар ва 

ёшлар учун иш ўринлари 
яратиш, хусусий секторни ва 
давлат-хусусий шерикликни 
ривожлантириш дастурлари­
ни қўллаб-қувватлаш, давлат 
корхоналарини трансформа­
ция қилиш ва хусусийлашти­
риш каби йўналишлар кел­
гуси амалий шерикликнинг 
устувор йўналишлари сифа­
тида қайд этилди.

Углерод чиқиндиларини 
қисқартириш, урбанизация 
ва инфратузилмани модер­
низация қилиш, энергия са­
марадорлигини ошириш, 
инвестиция муҳитини ях­
шилаш, мамлакатимизнинг 
ЖСТга аъзо бўлишига кўмак­
лашиш борасидаги ҳамкор­
лик режаларига алоҳида эъ­
тибор қаратилди.

Йирик минтақавий лойиҳа­
ларни илгари суриш маса­
лалари юзасидан ҳам фикр 
алмашилди.

ЎзА

ЎЗБЕКИСТОН ПРЕЗИДЕНТИ 
ГЛОБАЛ ЎЗГАРИШЛАР 
ИНСТИТУТИ РАҲБАРИ 

БИЛАН УЧРАШУВ ЎТКАЗДИ

КЕНГ КЎЛАМЛИ ШЕРИКЛИК 
НАТИЖАЛАРИ ҚАЙД ЭТИЛДИ

Ўзбекистон Республикаси Президенти Шавкат 
Мирзиёев 10 апрель куни Буюк Британиянинг собиқ Бош 
вазири, Глобал ўзгаришлар институти раиси Тони Блэр-
ни қабул қилди.

 (Бошланиши 1-бетда) 
Муҳим жиҳати шундаки, судда кўри­

лаётган маъмурий иш аризачидан 
ташқари, у каби ўхшаш ҳолатда бўлган 
бошқа шахсларга ҳам дахл қилса, суд 
ошкоралик принципини таъминлаш 
учун кўп сонли жамоат вакилларини 
ҳам суд мажлисида иштирок этиши 
учун етарли шарт-шароит яратади.

Бунинг учун кўриладиган масала 
бўйича суд муҳокамалари бўладиган 
вақт ва жой ҳақида оммавий ахборот 
воситалари ёки бошқа манбаларда эъ­
лон берилишини таъминлайди. Сайёр 
суд мажлисларида ҳам ушбу тартибга 
риоя қилинади.

Башарти, жамоат вакиллари судга 
босим ўтказиб, суднинг мустақиллиги 
принципини бузса, уларга нисбатан 
суд томонидан суд залидан, жойидан 
чиқариб юбориш, маъмурий ҳибсга 
олиш, жарима белгилаш каби таъсир 
чоралари қўлланилади. 

 Оммавий иш юритишнинг иккинчи 
ўзига хос қоидаси – жамоавий вакил­
лик. Бу қоида аризани имзолаган шахс­
лар сони 50 нафардан ортиқ бўлганда 
аризачилар ўзларининг ораларидан 
биттасига ишончнома орқали вакил­
лик белгилашини назарда тутади. 

Ушбу тартибга кўра, суд ишда бе­
восита процессуал тартибда иштирок 
этувчи шахслар доирасини чеклашга 
ҳамда аризачиларнинг ўзлари томо­
нидан танланган ёки суд ўз ташаббуси 
билан танланган шахсга – аризачилар­
дан бирортасини қолган барчаси номи­
дан иш олиб борувчи вакил сифатида 

белгилаб олишга ҳақли ҳисобланади.
Германияда айни бир жавобгарга 

нисбатан айни бир асос ва талаблар 
юзасидан бир хил мазмундаги, лекин 
турли аризачилар томонидан алоҳи­
да-алоҳида киритилган кўп сонли ари­
залар бўйича ўзига хос иш юритув тар­
тиби ҳам мавжуд. Бу – намунавий иш 
юритиш тартиби, дейилади. 

Намунавий иш юритиш тартибига 
кўра, 20 дан ортиқ бир хил мазмундаги 
аризадан 1 таси ёки бир нечтаси “наму­
навий иш” сифатида ажратиб олиниб, 
биринчи навбатда ана шу намунавий 
иш ўрганилади ва процессуал тартибда 
кўриб чиқилади. Қолганлари бўйича 
эса иш юритуви тўхтатиб турилади.

 Намунавий иш атрофлича ўрганиб 
чиқилгач, ушбу иш мисолида қолган 
ишлар ҳам намунавий иш доирасида 
аниқланган барча ҳолатлар ва тўплан­
ган далилларни тайёр қўллаган ҳолда, 
соддалаштирилган тартибда кўриб 
чиқилади ва худди шу натижа билан 
ҳал этилади. Мазкур ҳолатда 50 та иш­
нинг ҳар бири бирма-бир тўлиқ кўриб 
чиқилиши талаб этилмайди. 

Ушбу тартиб оммавий низоларни 
соддалаштирилган, яъни оғзаки суд 
муҳокамаларисиз тезлаштирилган 
тартибда кўриб чиқишни таъминлаш 
учун жорий этилган. Айрим ишларни 
намунавий иш сифатида танлаш ва қа­

рор қабул қилиш, ўз навбатида, бошқа 
ўхшаш ишлар бўйича иш юритишни 
осонлаштиради. 

Негаки, у ишларда қарорлар оғза­
ки суд муҳокамалари ўтказилмасдан, 
намунавий иш бўйича тўпланган тай­
ёр далилларга ҳавола қилиш орқали 
соддалаштирилган тартибда қарорлар 
чиқариш йўли билан ҳал этилади.

Намунавий тартибда иш юритиш­
нинг ижобий жиҳатларидан яна бири 
– тўхтатиб турилган ишлар бўйича суд 
харажатлари кам бўлишидир. Чунки 
мутахассислар, экспертиза харажат­
лари ва шу кабилар танланган наму­
навий иш бўйича тарафлар зиммасига 
юклатилади.

Қолаверса, намунавий иш бўйича 
талаб рад этилган тақдирда, тўхтатил­
ган қолган ишлар бўйича аризачилар 
ўз аризалари натижасини олдиндан 
тахмин қила оладилар. Бу ҳолда улар 
ўз талабларидан воз кечиш орқали суд 
харажатларидан халос этилиш имко­
ниятига эга бўлади.

Намунавий иш юритишда дастлабки 
эшитув босқичи мажбурий ҳисоблана­
ди. Боиси, кўп сонли ишлардан айнан 
қайсиларининг намунавий ишлар си­
фатида танланиши айнан шу босқичда 
ойдинлашади. 

Башарти, бир нечта намунавий иш 
бўйича турли инстанцияларнинг қа­

рорлари турлича бўлиб қолса, у ҳолда, 
тўхтатилган ишлар бўйича иш юриту­
ви намунавий иш бўйича энг юқори 
инстанция судининг қарори қабул қи­
линмагунига қадар тўхтатиб турилади. 
Бу, ўз навбатида, қолган ишлар бўйича 
суд қарорларининг барқарорлигини 
таъминлайди.

Намунавий иш бўйича қарор қабул 
қилиниб, у қонуний кучга киргач, қолган 
тўхтатилган ишлар бўйича иш юритуви 
тикланади. Бунда суд соддалаштирил­
ган (ёзма) тартибда иш юритиши мум­
кин бўлади.

Соддалаштирилган тартибда иш 
юритишда оғзаки суд муҳокамаси 
ўтказилмайди. Суд намунавий иш 
бўйича аниқланган барча ҳолатлар 
ва далилларни тикланган ишга қабул 
қилиши, уларга асосланиши ва наму­
навий иш бўйича чиқарилган қарор 
билан аниқланган ҳолатларга ҳавола 
қилган ҳолда суд ҳужжатини чиқариши 
мумкин.

Башарти, тикланган ишдаги ариза­
чининг важларига намунавий иш бўйи­
ча қабул қилинган суд қарорида жавоб 
топилмаса, у ҳолатда суд соддалашти­
рилган тартибда иш юритишга ўта ол­
майди. Балки иш юритиш тиклангани­
дан сўнг иш ҳолатларини ва қўшимча 
далилларни ўрганиш учун суд муҳока­
масини тайинлаши лозим бўлади.

Тадбиркорлар ҳуқуқларини судда ҳимоя
Халқаро мезонлар

 (Бошланиши 1-бетда)
Судлов ҳайъати Жану­

бий-Ғарбий махсус ҳарбий 
округ ҳарбий судининг 2010 
йил 22 январдаги ҳукми ҳам­
да Ҳарбий суд апелляция 
инстанцияси судлов ҳайъати­
нинг 2021 йил 18 октябрдаги 
ажримини бекор қилди. Жи­
ноий ҳодиса юз бермаганлиги 
сабабли К. Мухторов айбсиз 
деб топилиб, Жиноят-процес­
суал кодексининг 83-моддаси 
1-бандига асосан, реабилита­
ция қилинди ва оқланди.

Капитан ҳарбий унвонига 
эга К.Мухторовнинг адолат­
сизлик қурбонига айланиб 
қолгани ҳақидаги воқеа таф­
силотига мухтасар тўхтала­
миз. Хабарингиз бор, бир 
пайтлар ҳарбий қисмлар ҳам 
пахта йиғим-теримига жалб 
қилинарди. К.Мухторов хиз­
мат қилаётган ҳарбий қисм 
хизматчилари 2009 йилги 
мавсумда Сирдарё вилоятига 
сафарбар этилади.

К.Мухторовнинг никоҳ тўйи 
21 ноябрь кунига белгилан­
ганди. Аксига олиб, ўша йили 
йиғим-терим чўзилиб кетади. 
Тўйга икки кун қолганида ҳар­
бий қисмнинг ёқилғи-мойлаш 
маҳсулотлари хизмати бош­
лиғи К. Мухторов иш жойига 
қайтиб келади ва таътил учун 
билдирги ёзади.

Билдиргига қисм команди­
рининг таъминот бўйича 
ўринбосари И.Абдумўминов 
(гувоҳларнинг исм-шарифла­
ри ўзгартирилди), саф бўли­
ми бошлиғи С.Иброҳимов ро­
зилик билдириб, имзо қўяди. 
Энди билдиргини қисм коман­
дири А.Баратовга имзолатиш 
қолганди. Унинг хонасига рух­
сат сўраб кирса, А.Баратов 
округда бўладиган йиғилишга 
шошилаётган экан. Камолид­
дин бошқаларга бергани каби 
қисм командирига ҳам тўй­
га таклифнома тутқазади ва 

таътил учун билдирги ёзиб 
кирганини айтади.

— Табриклайман, — дей­
ди А.Баратов. — Мен округда 
бўладиган йиғилишга шоши­
ляпман, билдиргини столим 
устига қолдиринг.

Қисм командири шундай 
дея, шошилганича хонадан 
чиқиб кетади. Камолиддин 
таътил сўраб ёзган билдирги­
сини қисм командирининг сто­
ли устида қолдирганини саф 
бўлими бошлиғи С.Иброҳи­
мовга айтади ва ўзининг қўл 
остида ёқилғи-мойлаш маҳ­
сулотлари омбори бошлиғи 
вазифасида ишловчи Ф.Да­
дабоевга жамоа билан тўйга 
боришларини, иш юзасидан 
қўнғироқлашиб туришни та­
йинлаб, ўша — 2009 йилнинг 
20 ноябрь куни уйига қайтади.

Эртаси куни тўй бўлиб ўта­
ди. Таътил кунларида уни иш 
жойидан ҳеч ким излаб кел­
майди. Ф.Дадабоев билан 
иш юзасидан қўнғироқлашиб 
турганида уни бирон кимса 
сўроқлаётганини айтган ҳам 
эмас.

Бироқ таътил муддати ту­
габ, иш жойига қайтиб кел­
са, хизмат таътилига буйруқ 
чиқмаган. Ҳарбий прокура­
тура Камолиддинни хизмат 
жойини ўзбошимчалик билан 
ташлаб кетганликда айблаб, 
унга нисбатан тергов ҳаракат­

лари олиб борилади.
Кейин иш судга ўтади. Жа­

нуби-Ғарбий махсус ҳарбий 
округ ҳарбий судининг 2010 
йил 22 январдаги ҳукми би­
лан К.Мухторовга Жиноят 
кодексининг 287-моддаси 
3-қисми билан Жиноят кодек­
сининг 57-моддаси қўллани­
либ, пул таъминотининг 20 
фоизини давлат даромади 
ҳисобига ушлаб қолган ҳолда 
2 йил муддатга хизмат бўйича 
чеклаш жазоси тайинланади.

Суд ҳукми чиққанидан сўнг 
К.Мухторов яна икки йил ўзи­
нинг вазифасида ишлаган. 
Контракт муддати тугаб, ян­
гисини тузиш муддати етгани­
да эса, унга судланганлигини 
рўкач қилишган ва у шу тариқа 
хизматдан бўшаб қолади.

Тафтиш инстанцияси суди 
қонун талабларига асосла­
ниб, К.Мухторовнинг шикоя­
тини қаноатлантириш лозим, 
деган тўхтамга келди. Чунки 
Жиноят кодексининг 9-мод­
дасида шахс қонунда белги­
ланган тартибда айби исбот­
ланган ижтимоий хавфли 
қилмишлари учунгина жавоб­
гар бўлиши кўрсатилган.

Жиноят-процессуал кодек­
сининг 455-моддасида эса, 
ҳукм қонуннинг барча талаб­
ларига амал қилинган ҳолда 
ва қонун асосида чиқарилган 
бўлса, қонуний деб эътироф 

этилиши, ишнинг ҳақиқий ҳо­
латлари унда кераклигича 
тўлиқ ва юз бергани ҳақиқат­
га монанд тарзда аниқланган 
бўлса, асосли деб эътироф 
этилиши, суд ҳукмни фақат 
суд муҳокамасида текширил­
ган далиллар билан асос­
лаши кераклиги, суднинг 
ҳукмда ифодаланган барча 
хулосалари асослантирилган 
бўлиши лозимлиги белгилаб 
қўйилган.

Аммо ушбу иш бўйича қайд 
этилган қонун талаблари ва 
Олий суд Пленуми тегишли 
қарорининг раҳбарий тушун­
тиришларига амал қилинма­
ган. Биринчи босқич суди К.
Мухторовни никоҳ тўйи куни 
белгиланганлиги учун хизмат 
таътилига чиқишга билдирги 
ёзиб, хизматдошларини тўйга 
таклиф қилганлиги, тўй баҳо­
на эмаслиги ҳамда ёзган бил­
диргиси рўйхатга олинмасдан 
қолиб кетгани қанчалик дара­
жада ўзига боғлиқ эмаслиги 
ҳолатларига, шу каби судла­
нувчи ҳамда гувоҳларнинг кўр­
сатмалари, ишдаги мавжуд да­
лилларга тўлиқ баҳо бермаган.

Ваҳоланки, судда сўралган 
гувоҳлар – таъминот бўйича 
ўринбосар И.Абдумўминов, 
саф бўлими бошлиғи С.Иб­
роҳимов билдиргига имзо қў­
йиб берганини тан олди. А.
Баратов ҳам К.Мухторов имзо 
қўйдиришга кирган вақтда 
йиғилишга кечикмаслик учун 
шошиб кетаётгани учун сто­
лида қолдиришини айтгани, 
билдирги қаерда қолганини 
билмаслиги, тўйга таклиф қи­
лингани ҳам ёдида борлигини 
баён қилиб, кўрсатма берди.

К.Мухторовнинг бўйсину­
ви остида ишлаган Ф.Дада­
боевнинг кўрсатмаси судлов 
ҳайъатининг иш бўйича адо­
латли тўхтамга келишида 
жуда асқотди. Негаки, Ф.Да­
дабоев низога сабаб бўлган 

ойда К.Мухторов билан иш 
юзасидан қўнғироқлашиб тур­
ган. Агар ҳарбий қисмда ўзи­
нинг бошлиғини сўраганлари­
да, албатта, у К.Мухторовни 
бу ҳақда хабардор қиларди.

Шу ўринда яна бир маълу­
мотни келтириш жоиз кўрина­
ди. У ҳам бўлса, ФҲДЁ органи 
томонидан берилган никоҳни 
қайд этиш ҳақидаги гувоҳ­
номадир. Унда Камолиддин 
Мухторов ва турмуш ўртоғи­
нинг никоҳи айнан 2009 йил 
21 ноябрда қайд этилганлиги 
кўрсатилган.

Тафтиш инстанцияси суд­
лов ҳайъати юқоридаги ҳо­
латлардан келиб чиқиб, К.
Мухторовга хизмат таътили 
берилиши ҳақида буйруқ 
чиқарилмаган бўлса-да, ни­
коҳ тўйига кетиб, хизматга 
узрли сабабларсиз бир ойдан 
ортиқ вақт ичида етиб келма­
ганлигини қасддан қилинган 
ҳаракат деб баҳолаб бўлмас­
лиги сабабли унинг ҳаракат­
ларида Жиноят кодексининг 
287-моддасида назарда ту­
тилган жиноят таркиби мав­
жуд эмас, деб топди. 

Никоҳ тўйидан сўнг орадан 
бир ой ўтгач, асоссиз айблов­
дан боши эгилган, эндиликда 
эса, уч нафар фарзанднинг 
отаси Камолиддин Мухторов 
оқлов ҳукмидан кейин ҳақиқат 
юзага чиқиб, адолат қарор 
топганидан оиласи, фарзанд­
лари ва яқинлари олдида юзи 
ёруғ бўлди, кўнгли кўтарилди. 
Чунки унинг оиласи ва қал­
бига адолат ёғдулари кириб 
борди. Ноҳақ айбланган ин­
сон учун бундан ортиқ бахт 
борми!

Усмон КАРИМОВ, 
Самарқанд шаҳар 

“Боғишамол” адвокатлар 
ҳайъати раиси

Абдуҳамид 
ХУДОЙБЕРДИЕВ,

“Куч – адолатда” мухбири

О
қл

ов

ёки ўн беш йилдан сўнг 
қарор топган ҳақиқат

ЙЎҚОЛГАН 
билдирги

 (Бошланиши 1-бетда)
Халқаро тадбир кун тар­

тиби тинчлик ва хавфсизлик, 
инсон ҳуқуқи, иқлим ўзгари­
ши, ёшлар ва аёллар фаол­
лиги, қуролли можароларнинг 
ижтимоий ҳаётга таъсири, 
БМТ билан ҳамкорлик каби 
долзарб йўналишларни ўзи­
да қамради.

Хусусан, бугунги дунё си­
ёсатида қуролли низолар, 
зиддиятлар ва зўравонлик 
авж олаётган ҳолатларнинг 
аксарияти айнан қўшни дав­
латлар ўртасида юз бер­
моқда. Шу ўринда, жумладан, 
парламент дипломатияси до­
ирасида Марказий Осиё бун­
дай ҳолатлардан холи бўлиб 
қолаётганлигини таъкидлаш 
лозим.

Албатта, турли даврлар­
да тўқнашувлар содир бўл­
ган, чегара масалалари, 
сув-энергетика муаммолари, 
транспорт ва алоқа соҳаси­
даги мураккабликлар, хавф­
сизликка оид таҳдидлар 
вазиятни оғирлаштирган. 
Лекин минтақа давлатла­
ри лидерларининг сиёсий 
иродаси ва парламентарий­
ларининг изчил муносабат­
лари натижасида Марказий 
Осиёда ижтимоий йўналти­
рилган конструктив, яхши 
қўшничиликка асосланган ва 
ўзаро манфаатли ҳамкорлик 
босқичма-босқич ривожлан­
тирилмоқда. 

Бу ёндашувнинг замирида 
ўзаро ишонч ва ҳурмат, уму­
мий манфаатларни ҳисобга 
олиш ва тан олиш тамойили 
мужассам.

Бутун дунё парламента­
рийларини қамраб олган маз­
кур анжуманда ёшларнинг 
форумлари, аёл депутатлар­
нинг учрашувлари, сунъий 
интеллектни ривожлантириш 
масалалари, болалар ҳуқуқи 
ва иқлим масалалари бўйича 
ҳам алоҳида-алоҳида тад­
бирлар ўтказилди. Иштирок­
чилар глобал муаммоларни 
ҳал этишда парламентлар 
ролини кучайтириш бўйича 
илғор тажрибаларни алма­
шиш имконига эга бўлганла­
ри таҳсинга лойиқ.

Энг муҳими, Тошкент ан­
жумани парламентлар аъзо­
ларига самарали мулоқот ва 
муҳим қарорлар қабул қилиш 
учун қулай майдон бўлиб хиз­
мат қилди. Чунки Парламент­
лараро Иттифоқ дунёнинг 

181 мамлакатини қамраб 
олган. Бундай қамрови кенг 
муқобил тузилмалар дунёда 
кам содир бўлади.

Ҳозирги мураккаб замонда 
ижтимоий адолат, тенглик ва 
барқарор тараққиётга эришиш 
ҳар бир давлат, жамият учун 
муҳим вазифага айланди. Шу 
маънода, Парламентлараро 
Иттифоқнинг Марказий Осиё 
тарихида илк бор Тошкент 
шаҳрида ўтказилган 150-юби­
лей Ассамблеяси Ўзбекистон 
учун муҳим сиёсий-ижтимоий 
воқелик ҳисобланади. 

Бу воқелик мамлакати­
мизни ижтимоий-иқтисодий 
ислоҳ этиш дастурларининг 
самарасини кенг халқаро жа­
моатчиликка етказиш учун 
қулай майдон ва имконият 
ҳисобланади.

Мамлакатимиз сўнгги йил­
ларда ижтимоий тараққиёт ва 
адолатни таъминлаш бора­
сида улкан ютуқларга эриш­
ди. Жумладан, 102 турдаги 
ижтимоий хизмат маҳалла 
даражасига туширилди. 

Натижада ногиронлиги 
бор болалар учун мунтазам 
парваришлаш хизмати йўл­
га қўйилиб, кўплаб ота-она­
ларнинг ишлашига шароит 
яратилди. Шунингдек, ҳара­
катлана олмайдиган 4 минг 
нафар ёлғиз кексага ўз уйида 
ижтимоий хизмат кўрсатил­
моқда. 

Маҳаллаларда 95 минг 
нафар муҳтож одамга ижти­
моий ходим орқали ёрдам 
берилди. Яна 51 минг киши­
га ногиронлик белгиланди ва 
имконияти чекланган 5 минг 
бола боғча ва мактабларга 
жойлаштирилди.

Ватанимизнинг ҳар бир фу­
қароси эътиборда экани ижти­
моий тенглик ва ижтимоий 
адолат тамойиллари амалга 
оширилаётган ислоҳотлар са­
маралари тимсолида ўзининг 
ҳаётий тасдиғини топмоқда. 
Айниқса, хотин-қизларнинг 
ҳуқуқлари ва қонуний манфа­
атларини тўлиқ таъминлаш, 
қадр-қимматини улуғлаш дав­
лат сиёсатида етакчи маса­
лага айланди.

Мазкур халқаро анжуман­
нинг мамлакатимизда ўтиши 
жаҳон парламентаризми та­
рихидаги муҳим босқич – ин­
сон қадрини устувор қўядиган 
янги сиёсий йўл ушбу замин­
дан бошланаётганини яна 
бир бор намоён этади.

Инсон қадри – дунё 
парламентарийлари 

нигоҳида

Муносабат

ЎЗБЕКИСТОННИНГ БОЛАЛАРНИ ҲИМОЯ ҚИЛИШ 
БОРАСИДАГИ СИЁСИЙ ИРОДАСИ ВА АНИҚ 

ҚАДАМЛАРИ ЭЪТИРОФ ЭТИЛДИ

Парламентлараро Иттифоқ-
нинг 150-юбилей Aссамблеяси 
доирасида “Болаларга нисба-
тан зўравонликни бартараф 
этиш: жаҳон ташаббуслари ва 
Ўзбекистоннинг истиқболдаги 
имкониятлари” мавзусида дав-
ра суҳбати бўлиб ўтди.

Тадбирда соҳага оид қонунчи­
ликни такомиллаштириш, таъсир­
чан ҳимоя механизмларини жорий 
этиш, “Барқарор ривожланиш мақ­
садлари – 2030” доирасида миллий 
стратегиялар ва давлат дастурла­
рини амалга ошириш, шунингдек, 
болаларга нисбатан зўравонликка 
барҳам беришга қаратилган “Бо­
гота ҳаракатлар чақируви” глобал 
ташаббусига Ўзбекистоннинг қў­
шилиши каби мавзулар муҳокама 
қилинди.

2024 йилда қабул қилинган "Бо­
лаларни зўравонликнинг барча 
шаклларидан ҳимоя қилиш тўғри­

сида"ги Ўзбекистон Республикаси 
қонуни, шунингдек, уни амалиётга 
татбиқ этиш, жумладан, эрта ёр­
дам кўрсатиш хизматлари ва ком­
плекс қўллаб-қувватлаш дастурла­
рини яратиш бўйича таклифларга 
алоҳида эътибор қаратилди.

Давра суҳбати давомида Ўз­
бекистон дунёнинг 60 дан ортиқ 
мамлакатини бирлаштирган ва бо­
лаларга нисбатан зўравонликнинг 
олдини олиш ва уни бартараф 
этиш бўйича аниқ кун тартибини 
таклиф этаётган “Богота ҳаракат­
лар чақируви”га содиқлигини рас­
ман тасдиқлади.

Сенат Раиси Танзила Норбоева 

болалар учун хавфсиз муҳит ярат­
масдан туриб, мамлакатни барқа­
рор ривожлантириш мумкин эмас­
лигини таъкидлади. Бу мулоқот 
шунчаки фикр алмашиш эмас, бал­
ки жамоавий масъулият ифодаси 
экани қайд этилди. 

– Богота чақирувига қўшилиш – 
бу жамият ва халқаро ҳамкорлар 
учун аниқ белги, биз тизимли ўзга­
ришларга тайёрмиз, – деди Ўзбе­
кистон Ижтимоий ҳимоя миллий 
агентлиги директорининг биринчи 
ўринбосари Шаҳноза Мирзиёева. – 
Ўзбекистонда ҳар бир бола ўзини 
хавфсиз ҳис қилиши ва унинг ово­
зи эшитилиши керак. Биз катталар, 

давлат институтлари, халқаро таш­
килотлар ва жамият бу ҳуқуқнинг 
фақат қоғозда эмас, балки амалда 
ҳимоя қилиниши учун масъулмиз.

Шунингдек, самарали ҳимоя ти­
зимини яратиш барқарор, сектор­
лараро ёндашув ҳамда болалар ва 
оилаларни қўллаб-қувватлаш, хиз­
матлар ва маълумотлардан реал 
фойдаланишни талаб қилиши таъ­
кидланди.

– Ўзбекистоннинг халқаро миқ­
ёсда эътирофга сазовор бўлган 
хавфсиз муҳитни яратиш бораси­
даги саъй-ҳаракатларини юқори 
баҳолаймиз, – деди БМТ Бош коти­
бининг махсус вакили Нажат Маа­

ла. – Бу жасорат, қатъиятлилик ва 
ҳамжиҳатликни талаб қиладиган 
йўлдир. Фақат биргаликдаги саъй­
-ҳаракатларимиз билан биз ҳар 
бир мамлакатда, ҳар бир уйда, ҳар 
бир мактабда болаларга нисба­
тан зўравонликка чек қўя оламиз. 
Ўзбекистоннинг болаларни ҳимоя 
қилиш борасидаги сиёсий ирода­
си ва аниқ қадамлари учун мин­
натдорлик билдирамиз. Богота 
чақируви шунчаки ташаббус эмас, 
балки глобал мажбуриятдир. Мен 
Ўзбекистон уни амалий ҳаракат­
лар учун қўлланма сифатида қабул 
қилаётганини мамнуният билан 
кўриб турибман. Ҳар бир болани 

ҳимоя қилиш – тинчлик, барқарор­
лик ва инсон қадр-қимматига эри­
шиш йўли.

Давра суҳбати якунлари бўйи­
ча устувор йўналишлар белги­
лаб олинди. Аниқ кўрсаткичлар 
ва идоралараро амалга ошириш 
механизмлари кўрсатиб ўтилди. 
“Богота ҳаракатлар чақируви” до­
ирасидаги миллий ҳаракатлар 
режасини тайёрлаш, қонунчилик 
асосларини ва болаларнинг за­
рур хизматлардан фойдаланиши­
ни яхшилаш бўйича таклифлар 
ишлаб чиқиш, профилактика, жа­
воб бериш ва реабилитация ти­
зимини мустаҳкамлаш, энг яхши 
амалиётларни жорий этиш учун 
халқаро ташкилотлар билан ҳам­
корликни кенгайтириш бўйича 
устувор йўналишлар белгиланди. 

Норгул АБДУРАИМОВА,
ЎзА мухбири

 (Бошланиши 1-бетда) 
Мазкур ҳолат йўлларда зиддиятли 

ҳолатларга, йўловчи ҳамда ҳайдов­
чилар кўп вақтини йўқотишга сабаб 
бўлмоқда. Шу боис, йўлларда тир­
бандликларни камайтириш ва аҳо­
лига қулайликлар яратиш мақсади­
да, жамоат транспортига устуворлик 
бериш йўналишида амалий чоралар 
кўрилмоқда.

Тошкент шаҳрида автобуслар сони 
сўнгги 2 йилда 2 баробарга оши­
рилди, яъни 1 минг 959 тага етди. 
Автобуслар учун 181,2 километрли 
алоҳида йўлаклар ташкил этилиб, 
қатновлар оралиқ вақти 2 баробарга 
(16 дақиқа) қисқартирилди. Натижада 
йўловчилар сони 2 баробар кўпай­
ди. Эндиликда пойтахт кўчаларида 
автобуслар ҳар куни 1 миллион на­
фардан ортиқ йўловчига хизмат кўр­
сатмоқда. 

Бироқ қонунчиликдаги бўшлиқлар 
жамоат транспортидан фойдаланиш­
нинг самарадорлигини жиддий пасай­
тирмоқда. Қатнов мунтазамлиги ва 
жамоат транспортининг эркин ҳара­
катланишига салбий таъсир кўрсат­
моқда.

Шаҳар автомобиль йўлларида жа­
моат транспорти учун алоҳида йўлак­
лар ажратилиб, бошқа транспорт 
воситаларининг ҳаракати тақиқлан­
ган бўлса-да, афсуски, уларнинг ушбу 
йўлаклардан ҳаракатланиши давом 
этмоқда. Йўлларда тирбандлик пай­
тида транспорт воситаларини жамоат 
транспорти учун ажратилган йўлак­
ларда қолдириб кетиш ҳолатлари ҳам 
учраб туради.

Шуни ҳам қайд этиш лозимки, 
амалдаги қонунчиликда жамоат 
транспорти учун алоҳида ажратилган 
йўлакларда ҳаракатланган транспорт 
воситалари ҳайдовчилари учун жа­
вобгарлик чоралари назарда тутил­
маган.

Бугунги кунда қоидани бузганлар 
Маъмурий жавобгарлик тўғрисида­
ги кодекснинг 128-моддасига асосан 
умумий асосларда, яъни йўлнинг қат­
нов қисмидаги чизиқлар билан белги­
лаб қўйилган талабларга риоя этма­
ганлиги учун 170 минг сўм миқдорида 
жаримага тортилмоқда.

Оқибатда енгил транспорт восита­
лари мазкур йўлакларда бемалол ҳа­
ракатланиб, жамоат транспортининг 
ҳаракатига тўсқинлик қилмоқда.

Шу билан бирга, ҳайдовчиларнинг 

транспорт воситаларини велосипед 
йўлаклари, тротуарлар ҳамда яшил 
ҳудуд майдонларида бошқариши ҳо­
латлари ҳам кузатилмоқда. Бундай 
қоидабузарликлар эса, ушбу ҳудуд­
ларда ҳаракат қатнашчиларининг 
хавфсизлигини ишончли таъминлаш­
га салбий таъсир кўрсатмоқда.

Бу борада хорижий мамлакатлар 
қонунчилиги ўрганилганда, ҳайдов­
чиларнинг транспорт воситалари­
ни йўл ҳаракати қоидаларига амал 
қилмасдан, велосипед йўлаклари ва 
тротуарларда бошқарганлиги учун 
маъмурий жазо чоралари назарда 

тутилганлиги маълум бўлди. Жум­
ладан, Россия, Қозоғистон, Озар­
байжон, Латвия, Туркманистон каби 
давлатларнинг маъмурий ҳуқуқбузар­
ликлар тўғрисидаги қонунчилигида 
йўл ҳаракати қоидаларига риоя қил­
масдан, велосипед йўлаклари ва тро­
туарлардан ҳаракатланганлик учун 
22,5 – 138 АҚШ доллари миқдорида 
жарималар белгиланган.

Йўлларда ҳаракатланиш хавфсиз­
лигини таъминлашга салбий таъсир 
кўрсатувчи омиллардан яна бири 
ноқонуний равишда сунъий тўсиқлар 
ўрнатиш, йўлни тўсиб қўйиш ҳолатла­
ри ҳисобланади.

Фуқаролар ўзлари яшайдиган ҳу­
дудларидаги кўчаларда ноқонуний 
равишда сунъий тўсиқлар ўрнатиш, 
йўлни тўсиб қўйиш орқали ҳаракат­
ланишни чеклаган ҳолда транспорт 
воситалари ҳайдовчилари ва бошқа 
фуқароларга, айниқса, аҳолига шо­
шилинч хизмат кўрсатувчи ҳамда 
махсус транспорт воситалари ҳара­
катига тўсқинлик қилмоқда.

Шунинг учун Ички ишлар вазирли­
ги томонидан Маъмурий жавобгарлик 
тўғрисидаги кодексга:

• ҳайдовчиларнинг транспорт воси­
таларини тротуарлардан, пиёдалар ва 
велосипед йўлакларидан ҳамда улар­
га туташ ҳудудларда барпо этилган 
яшил майдонлардан юргизганлиги;

• йўл ҳаракати иштирокчиларининг 
ҳаракатига тўсқинлик қилувчи ноқону­
ний тўсиқлар ва бошқа қурилмалар 
ўрнатилганлиги;

• йўналишли транспорт воситала­
ри учун алоҳида ажратилган тасма­
си бор йўлдан транспорт воситала­

ри ҳаракатланганлиги билан боғлиқ 
ҳуқуқбузарликлар учун маъмурий 
жавобгарлик белгиланишини назар­
да тутувчи ўзгартиш ва қўшимчалар 
киритиш тўғрисидаги қонун лойиҳаси 
ишлаб чиқилди ва Олий Мажлис Қо­
нунчилик палатаси томонидан қабул 
қилинди.

Олий Мажлис Сенатининг бешин­
чи ялпи мажлисида сенаторлар то­
монидан маъқулланган “Ўзбекистон 
Республикасининг Маъмурий жа-
вобгарлик тўғрисидаги кодексига 
йўлларда ҳаракатланиш хавфсиз-
лигини таъминлашга ҳамда жа-
моат транспортидан фойдаланиш 
самарадорлигини оширишга қа-
ратилган ўзгартириш ва қўшимча-
лар киритиш ҳақида”ги қонун билан 
Маъмурий жавобгарлик тўғрисидаги 
кодексга янги 1287-модда киритилди. 
Унга кўра, жамоат транспорти учун 
алоҳида ажратилган йўлакларда ҳа­
ракатланиш қоидаларини бузганлик 
учун жавобгарлик белгиланмоқда. 
Жумладан, йўналишли транспорт 

воситалари учун алоҳида ажратилган 
тасмаси бор йўлдан транспорт воси­
таларининг ҳаракатланиши – базавий 
ҳисоблаш миқдорининг бир баравари 
миқдорида, яъни 375 минг сўм жа­
рима солишга сабаб бўлади. Бундан 
рухсат этилган ҳоллар мустасно, ал­
батта.

Худди шундай ҳуқуқбузарлик маъ­
мурий жазо қўлланилганидан кейин 
бир йил давомида такроран содир 
этилса – базавий ҳисоблаш миқдо­
рининг уч баравари миқдорида, яъни 
1 миллион 125 минг сўм жарима со­
лишга сабаб бўлиши белгиланмоқда.

Янги қонун билан Маъмурий жа­
вобгарлик тўғрисидаги кодекснинг 
128-моддаси номланиши ва бирин­
чи қисми диспозицияси янги таҳрир­
да баён этилиб, ҳайдовчиларнинг 
транспорт воситаларини айнан тро­
туарлардан, пиёдалар ва велосипед 
йўлакларидан, яшил ҳудуд майдон­
ларидан юргизганлиги учун ҳам жа­
вобгарлик белгиланмоқда.

Бундан ташқари Маъмурий жа­
вобгарлик тўғрисидаги кодекснинг 
147-моддаси номланиши ва бирин­
чи қисми диспозицияси янги таҳрир­
да баён этилиб, йўлларга ноқонуний 
тўсиқлар ўрнатиш ёки тўсиб қўйиш, 
шунингдек, йўл ҳаракати иштирокчи­
лари ҳаракатига тўсқинлик қилувчи 
бошқа қурилмаларни ўрнатганлик 
учун жавобгарлик кўзда тутилмоқда.

Қонун кучга кирганидан сўнг йўл­
ларга ноқонуний тўсиқлар ўрнатган­
лик ёки уни тўсиб қўйганлик ҳолатла­
ри фуқароларга базавий ҳисоблаш 
миқдорининг беш баравари миқдори­
да, мансабдор шахсларга эса — йи­
гирма баравари миқдорида жарима 
солишга сабаб бўлади.

Ушбу янги қонуннинг қабул қилини­
ши жамоат транспортининг йўлларда 
тўсқинликсиз ҳаракатланиши учун 
шароит яратилишига, йўллардаги тир­
бандликлар, қолаверса, мамлакати­
мизда, айниқса Тошкент шаҳрида ҳа­
вонинг ифлосланиши ҳам сезиларли 
даражада камайишига хизмат қилади.

Бундан ташқари ушбу янги қонун­
нинг маъқулланиши велосипед йўлак­
ларида, тротуарларда, шунингдек, 
яшил ҳудуд майдонларида ҳаракат 
иштирокчиларининг хавфсизлигини 
таъминлашга ва уларнинг эркин, тў­
сиқсиз ҳаракатланишига ҳамда но­
хўш ҳолатларнинг олдини олишга за­
мин яратади.

ЯНГИ ҚОНУН
Моҳият

ЙЎЛЛАРИМИЗДАГИ ТИРБАНДЛИК 
ВА ТЎСИҚЛАРНИ КАМАЙТИРИШГА 

ҚАРАТИЛГАН

ГЕРМАНИЯ ТАЖРИБАСИ
қилишнинг замонавий механизмлари:

Агар суд тўхтатилган иш бўйича 
муҳим ва ўзига хос ҳолатлар мавжуд 
деб ҳисобласа, оғзаки суд муҳокама­
сига ўтиши ва қўшимча далилларни 
текшириши мумкин.

Бу борадаги қиёсий тадқиқотлардан 
келиб чиқиб, Ўзбекистон Республикаси 
Маъмурий суд ишларини юритиш тўғри­
сидаги кодексига “Соддалаштирил-
ган (ёзма) тартибда иш юритиш” ва 
“Намунавий иш юритиш”га оид қуйи­
даги қоидаларни ўз ичига олувчи янги 
бобларни киритиш таклиф этилади:

Суд тарафлар ва учинчи шахс
ларнинг розилиги билан, шунинг
дек, намунавий иш юритиш тар-
тибида кўрилиши тўхтатилиб 
тикланган маъмурий ишни сод-
далаштирилган (ёзма) тартибда 
кўриши мумкин. 

Маъмурий иш соддалаштирил-
ган (ёзма) тартибда кўрилиши 
ҳақида суд ажрими чиқарилади. 

Бундай иш юритиш тартибида 
маъмурий иш суд ўз ташаббуси 
билан талаб қилиб олган ва ишда 
иштирок этувчи шахслар томони-
дан тақдим этилган далилларга, 
шу жумладан, талабга оид ёзма 
тушунтириш ва эътирозларга 
ҳам баҳо бериш йўли билан кўри-

лади. Бунда оғзаки суд муҳокамаси 
ўтказилмайди. 

Соддалаштирилган тартибда 
иш юритишда суд ўз ташаббуси 
билан ишда иштирок этувчи шахс
лардан тегишли маълумотларни 
ёки далилларни тақдим этиш-
ни ёзма равишда талаб этиши 
мумкин. Бунда суд ишда иштирок 
этувчи шахсларга қўшимча далил-
лар  ва илтимосномалар келтири-
ши мумкин бўлган муддатни бел-
гилайди ва маълум қилади. 

Суд илтимосномаларни кўриб 
чиққач, уларнинг натижалари ҳақи-
да ишда иштирок этувчи шахслар-
ни ёзма равишда хабардор қилади.

Тарафлар ва учинчи шахслар иш 
бўйича суд ҳужжати қабул қилин-
гунига қадар ишнинг соддалашти-
рилган (ёзма) тартибда кўрили-
шига берган розилигини қайтариб 
олишга ҳақли. 

Тарафлар ва учинчи шахслар 
ишнинг соддалаштирилган (ёзма) 
тартибда кўрилишига берган ро-
зилигини қайтариб олса, суд уму-
мий тартибда иш юритишга ўта-
ди.

Суд ишни тўғри ҳал этиш учун 
лозим деб топганда, ишда ишти-

рок этувчи шахсларнинг розилиги-
дан қатъи назар, соддалаштирил-
ган тартибдаги иш юритишдан 
умумий тартибда иш юритишга 
ўтишга ҳақли.

Соддалаштирилган тартибда 
кўрилган маъмурий иш бўйича қа-
бул қилинган суд ҳужжати оғза-
ки ўқиб эшиттирилмасдан, ишда 
иштирок этувчи шахсларга қонун-
да белгиланган муддатда ёзма ра-
вишда юборилади.

Соддалаштирилган тартибда 
кўрилган маъмурий иш бўйича қа-
бул қилинган суд ҳужжати ушбу 
Кодекс талабларига жавоб бериши 
лозим ва унинг устидан умумий 
тартибда шикоят келтирилиши 
мумкин.

Бир судда айни бир жавобгарга 
нисбатан айни бир асос ва талаб
лар билан мурожаат қилган турли 
аризачиларнинг ариза ё шикояти 
бўйича қўзғатилган 10 дан ортиқ 
маъмурий иш мавжуд бўлганда, 
бундай ишлар намунавий иш юри-
тиш тартибида кўрилиши мумкин.

Бунда дастлабки эшитув босқи-
чида бир ёки бир нечта иш намуна-
вий иш юритиш тартибида кўриб 
чиқиш учун танлаб олинади ва бу 
ҳақда ажрим чиқарилади. Танлан-
ган иш(лар) бўйича суд ҳужжати 

қабул қилиниб, у қонуний кучга кир-
гунига қадар қолган ишлар бўйича 
иш юритиш тўхтатиб турилади. 

Тикланган иш бўйича иш юри-
тиш соддалаштирилган тар-
тибда олиб борилиши мумкин. 

Намунавий иш бўйича кассация 
ёки тафтиш шикояти берилгани-
да, қолган ишлар бўйича иш юри-
тиш ушбу шикоят кўриб чиқилгу-
нига қадар тўхтатилади.

Намунавий иш доирасида аниқ
ланган ҳолатлар тикланган 
ишларни кўришда қайта исбот та-
лаб қилмайди. 

Намунавий ишда мақбул далил 
деб эътироф этилган далиллар 
тикланган иш бўйича суд ҳужжа-
тини қабул қилишда ҳам инобат-
га олиниши ва уларга асослани-
лиши мумкин. Ушбу далилларнинг 
мақбуллиги шубҳа остига олини-
шига асос бўлувчи ҳолатлар бун-
дан мустасно.

Юқорида таклиф этилаётган қонун 
нормаларининг миллий қонунчили­
гимизга киритилиши бугунги кунда 
Ўзбекистон Республикасида жадал 
кечаётган  экологик, шаҳарсозлик, 
урбанизация, стратегик аҳамиятдаги 
замонавий инфратузилмалар яра­
тилишига оид катта кўламли янги 
лойиҳалар ва ислоҳотлар ҳамда аҳо­
лининг фуқаролик позицияси фаол­
лашуви жараёнларида жуда долзарб 
ҳисобланаётган масалалар ва давр  
талабларига муносиб ечим бўла ола­
ди, деб ўйлаймиз. 

 (Бошланиши 1-бетда) 
Ўз навбатида, Оила ко­

дексига кўра, никоҳ фақат 
фуқаролик ҳолати далолат­
номаларини қайд этиш ор­
ганларида тузилади. Диний 
расм-русумларга биноан ту­
зилган никоҳ ҳуқуқий аҳами­
ятга эга эмас.

Оила кодексининг 40-мод­
даси талабига кўра, никоҳдан 
ажратиш ҳақидаги ишлар эр 
ёки хотиннинг аризасига би­
ноан судлар томонидан ҳал 
этилади.

Статистик маълумотлар 
шуни кўрсатдики, Наманган 
вилояти фуқаролик ишлари 
бўйича судлари томонидан 
2024 йилда никоҳдан ажра­
тиш бўйича жами 4 минг 505 
та иш кўриб, тамомланган. 
Шундан 4 минг 134 таси бўйи­
ча ҳал қилув қарори чиқарил­
ган бўлиб, айни кўрсаткич 
2023 йилда 4 минг 232 тани 
ташкил этганди.

Бошқача айтганда, кўрил­
ган ишлар сони 2024 йилда 
2023 йилдагига нисбатан 154 
тага, судларнинг ҳал қилув 
қарорлари асосида никоҳдан 
ажратиш белгиланган ишлар­
нинг сони эса, 182 тага камай­
ган.

Судларда никоҳдан ажра­
тиш ҳақидаги ишни кўришда 
суд эр-хотинни яраштириш, 
фарзандларнинг келажагини 
таъминлаш ва оиладаги вази­
ятни соғломлаштириш чора­
ларини кўришга мажбурлиги­
ни алоҳида таъкидлаш жоиз.

Яна бир эътиборга молик 
жиҳат шундаки, эр-хотин­
ни яраштириш чораларини 
кўришда суд тарафларнинг 
ёки улардан бирининг илти­
мосига кўра, улардан бундай 
таклиф чиқмаган ҳолатда 
эса, ўз ташаббусига кўра, иш­
нинг кўрилишини кейинга қол­
диришга, эр-хотинга ярашиш­
лари учун Оила кодексининг 
40-моддасида кўрсатилган 
доирада, яъни олти ойгача 
муҳлат белгилашга ҳақли.

Бу муҳлат мобайнида ҳам 
оилани сақлаб қолиш маса­
ласи барибир судларнинг эъ­
тиборидан четда қолмайди. 
Қонунчиликка биноан, суд 
яраштириш учун берилган 
муддатда эр-хотинни ярашти­
риш мақсадида жамоатчилик 
асносида қўшимча чора-тад­
бирларни кўриш учун суд 
ажрими нусхаларини улар 
яшайдиган маҳалла фуқаро­
лар йиғинларига юбориши 
лозим. 

Судлар томонидан яку­
ний қарор қабул қилишда 
никоҳдан ажратиш билан 
боғлиқ кўрилган ишлар бўйи­
ча тегишли маҳалла фуқа­
ролар йиғинлари ҳузуридаги 
яраштириш комиссиялари­
нинг хулосаларини олиш ҳам 
муҳим ўрин тутади.

Судьялар никоҳдан ажра­
тиш тўғрисидаги ишларни 
кўриб чиқишда асосий эъти­
борни имкони борича оила­
ларни сақлаб қолиш билан 
бир қаторда, бу борада про­
филактика чора-тадбирлари­
ни татбиқ этишга ҳам қарата­
дилар. 

Кейинги пайтда жамияти­
мизда аёлларнинг оилавий 
зўравонликка учраши ҳолат­
лари кузатилмоқда. Ҳуқуқшу­
нос сифатида шуни айтмоқ­
чиманки, оилавий зўравонлик 
кўринишларига нафақат жис­
моний зўравонлик, балки 
иқтисодий ва маънавий зўра­
вонликлар ҳам киритилса, 
мақсадга мувофиқ бўлар эди.

Афсуски, бир жиҳатдан, 
ҳуқуқий маданият даража­
сининг етарли бўлмаганли­
ги оқибатида жамиятимизда 
аксарият қонунсиз (шаръий) 
никоҳлар асосида яшаётган 
аёлларга нисбатан оилавий 
зўравонлик ҳолатлари қўпроқ 
содир этилмоқда. Ваҳоланки, 
қонунсиз никоҳ асосида тур­
муш қурган аёлларнинг ои­
ладаги ҳуқуқлари бирмунча 
чекланган бўлади. 

Ўз-ўзидан, бу тоифадаги 
аёллар фарзандларига ту­
ғилганлик гувоҳномалари­
ни олишда, уй-жойга бўлган 
ҳуқуқларини ҳимоя қилишда, 
оила мулкидан мерос олишда 
муаммоларга дуч келмоқда­
лар. Шу сабабли никоҳни 
расмийлаштиришда, албатта, 
қонунга риоя қилиш муҳим.

Ўрни келганда яна шуни 
айтиш керакки, қонун томо­
нидан яратилган имконият­
лардан бири — никоҳ шарт­
номасини тузишдир. Оилани 
мустаҳкамлаш кафолати са­
налувчи ушбу шартномани 
тузиш орқали эр-хотин ўзи­
нинг мулкий ҳуқуқлари ҳимоя­
сини кафолатлайди. Никоҳ 
шартномаси эр ва хотиннинг 
мол-мулкига доир ҳуқуқий 
тартиботни аниқлаштирувчи 
муҳим ҳужжатдир.

Оилаларни мустаҳкамлаш 
борасида давлатимиз раҳба­
рининг ташаббуси асосида 
2024 йил февраль ойидан 
бошлаб, “Оила судьялари” 
ташкил этилгани айни муддао 
бўлди.

Фуқаролик ишлари бўйича 
Янгиқўрғон туманлараро суди 
томонидан шу йил бошидан 
буён соҳага оид қонун норма­
лари, ҳуқуқий ҳужжатлар ва 
суд амалиётини ўз ичига олган 
500 дан зиёд нусхада ҳуқуқий 
қўлланмалар чоп қилиниб, 
барча маҳалла фуқаролар 
йиғинларига тарқатилди. Бун­
дан мақсад — фуқароларнинг 
ҳуқуқий маданиятини янада 
ошириш, оилавий низолар­
нинг олдини олиш, никоҳ ва 
оила муносабатларини мус­
таҳкамлашдир. 

Бу борадаги ишларни кел­
гусида янада кучайтириб 
борамиз. Зеро, мақсади­
миз оилаларни мустаҳкам­
лаш, уларда соғлом муҳитни 
вужудга келтириш, янги ижти­
моий-иқтисодий шароитлар­
да хотин-қизларнинг манфа­
атларини кафолатли ҳимоя 
қилиш, вояга етмаган бола­
ларни ҳимоялашга ҳуқуқий 
жиҳатдан кўмаклашиш воси­
тасида жамиятимиз равнақи­
га ҳисса қўшишдан иборат.

Бахтиёр АЛИМЖОНОВ,
фуқаролик ишлари бўйича 
Янгиқўрғон туманлараро 

суди судьяси

Жамиятимиз мақсади

Оила-никоҳ 
ИНСТИТУТИ

ҳуқуқий жиҳатдан 
такомиллаштирилмоқда

Ишлайман деган кишига 
эса, ҳамма вақт иш топи­
лади. Бу — ҳаётий гап. Аф­
суски, Ҳазорасп туманида 
туғилиб ўсган, қирқни қора­

лаб, ҳаётнинг пасту баланд­
ликларини кўрган уч нафар 
ҳамтовоқлар бу йўлдан бор­
мади. Бари ўтган йилнинг 19 
июль куни туманнинг Паҳла­
вон Маҳмуд маҳалласида 
яшовчи Матёқуб Мардонов 
(исм-шарифлар ўзгартирил­

ган) уйида уюштирган зиё­
фатдан бошланди: тўкин 
дастурхон атрофидаги меҳ­
моннавозлик Жўрабек Су­
лаймонов томонидан ўртага 
ташланган “муҳим масала”­
нинг муҳокамасига уланди.

Гап мўмай даромад топиб, 

бир пасда бойиб кетиш ху­
сусида кетди: аввал қўлга 
илашадиган маблағ 
топиш керак, деган 
хулосага ке­
лишгач, хо­
надон эгаси 
М . М а р д о ­
нов ҳамто­
в о қ л а р и н и 
ўзига қарашли “90 V 
884 BА” рақамли “Матиз” 
русумли автомашинасида 
“Баркамол авлод” маҳалла­

си ҳудудига элтди. Уларнинг 
барчаси бу манзилни 

яхши билишар­
ди: бу ерда 
аксарият хо­
надонларда 
қўй-моллар 
боқиларди. 
Автомаши­

на шундай 
х о н а ­ донлардан би­

рининг молхонаси яқинида 
тўхтади.

(Давоми 4-бетда) 

Жиноят ва жазо

Єинјирликнинг 
умри қисқа

Халқимиз “Меҳнатдан 
келса бойлик — турмуш 
бўлар чиройлик” деган ҳик-
матни бежизга айтмаган. 
Чиндан ҳам, инсон ҳалол 
меҳнат қилса, даромад то-
пади ва рўзғорига барака 
киради, бирон-бир қинғир 
ишга қўл урмайди. 

КОИНОТДАГИ

Қизиқар
ли 

ФАКТЛАР
Салкам 70 йилдирки, Ернинг атро-

фида коинот жосус аппаратлари – 
сунъий йўлдошлар учиб юради. Улар ер 

устининг тадқиқоти бўйича кузатув, турли 
ўлчов ва радиоаппаратуралар жойлаштирилган 

жиҳозлар ёрдамида махсус функцияларни бажара-
ди. Ташувчи ракеталар билан орбитага чиқарилиб, 
белгиланган вазифани бажариб бўлганидан сўнг Ерга 
қайтарилади.

  (Бошланиши 3-бетда)
Ҳайдовчи М.Мардонов ав­

томашинада қолди, шерик­
лари — Қобил ва Жўрабек 
эса, аста-аста қадам босиб, 
молхона томон кетишди. 
Етиб келгач, қўра эшигини 
секингина очиб ичкарига ки­
ришди. Улар бир бош семиз 
қўчқорни ипидан етаклаган­
ча ташқарига чиқишди. Сўнг 
ўғирланган қўйни “Матиз”га 
ортиб, яна ортга қайтишди. 
Шумният кимсалар М.Мардо­
новнинг уйига етиб келишгач, 
ўғирланган қўчқорни ярим 
тун бўлишига қарамай сўйиб, 
гўштининг бир қисмини пи­
ширишди, бир қисмини эса, 
сотишди... Сотувдан тушган 
пулни жиноий шериклар ўза­
ро тақсимлаб олишди.

Ҳамтовоқларнинг биринчи 
жиноий қилмиши шундай якун 
топди. 

Орадан яна уч кун ўтгач, 
уларнинг моғорлаган кўнгли 
тағин ўғирликни қўмсаб қолди. 
Қобил Жуманов бу гал “ов”га 
якка ўзи чиқиб, “Ал-Хоразмий” 
маҳалласида жойлашган кат­
тагина савдо дўконини “ни­
шон”га олди. Чор-атроф тинч, 
одамлар уйқу оғушида. Қобил 
яқин-орада ҳеч ким йўқлиги­
дан фойдаланди: дўкон эши­
гини осонгина бузиб, ичкари­
га кирди-да, 50 қути “Pall Mall 
Mix” сигарети ва 5 миллион 
сўм миқдоридаги нақд пулни 
ўмариб, воқеа жойидан ғойиб 
бўлди.

Орадан икки кун ўтгач, 
тунда у яна жиноий шериги 
Ж.Сулаймонов билан бирга 
ўзаро тил бириктирган ҳол­
да, “ов”га чиқишди. Ҳазорасп 
тумани буюм бозори ҳудуди­
дан ўтувчи катта йўл бўйида 
қолдириб кетилган “90 Z 905 
EA” рақамли “Нексия” русум­

ли автомашинани ўмаришди: 
бир зумда унинг салонидаги 
480 дона кийим-кечак ва 6 
миллион 720 минг сўмни қўл­
га киритишди. 

Одам боласи учун ҳака­
лак отган нафсни жиловлаш 
амри маҳол. Қобил Жуманов 
ҳам шундайлар сирасидан 
бўлиб чиқди: яна тўрт кундан 
сўнг тунги соат 3 лар атро­
фида туман марказидаги Э. 
Гаёзов кўчасида жойлашган 
чойхонага, гарчи якка ўзи эса-
да, босқин уюштирди. Бино 
эшигини бузиб, ичкарига кир­
ди-да, “Honor 6X” ва “Sicco” 
русмли 2 та телефон уску­
наси, 200 АҚШ доллари ва 7 
миллион сўмни ўмарди. Аммо 
у бу “ўлжа” билан чекланмай 
емакхона эгаларининг фуқа­
ролик паспорти ва банк плас­
тик картасини ҳам ғаразгўй­
лик ниятида олиб кетди.

Аммо бу нопок кимсалар­
нинг қилмиши узоққа чўзил­
мади, жабрланувчиларнинг 
мурожаати асосида уюшти­
рилган кузатув ва назорат 
тадбирлари ўз самарини бер­
ди: уюшган жиноий гуруҳнинг 
давомли кирдикорлари тўлиқ 
фош этилди. Ўғрибошининг 
асл башараси ана шу жара­

ёнда ойдинлашди. Маълум 
бўлишича, Қобил Жуманов 
шу пайтгача ўғирлик ва бош­
қа жиноий қилмишлари учун 
жами олти марта судланиб, 
тегишли жазога маҳкум этил­
ган экан. Даставвал жиноят 
ишлари бўйича Ҳазорасп ту­
мани судининг 2000 йил 15 
майдаги ҳукмига биноан — 8 
йилга, 2001 йил 19 ноябрда 
жиноят ишлари бўйича Ур­
ганч шаҳар судининг ҳукмига 
мувофиқ — 4 йилга, 2003 йил 
21 ноябрда жиноят ишлари 
бўйича Боғот туман судининг 
ҳукмига кўра, 5 йилга, 2006 
йилнинг 30 майида жиноят 
ишлари бўйича Янгиариқ ту­
мани судининг ҳукмига асо­
сан — 2 йилга, 2008 йил 20 
майда жиноят ишлари бўйи­
ча яна Урганч шаҳар суди­
нинг ҳукми бўйича — 5 йил­
га, 2016 йил 8 июнда Россия 
Федерацияси Обнинск шаҳар 
судининг ҳукмига биноан, 8 
йилу 6 ой муддатга озодлик­
дан маҳрум қилинган. Кўри­
ниб турибдики, унга нисбатан 
қўлланилган жазонинг аксари 
оғир турдаги ўғирлик жиноят­
лари учун тайинланган. Унинг 
жиноий шериги, 1979 йилда 
туғилган Жўрабек Сулаймо­

нов ҳам жиноий қилмишга 
рўжу қўйганлардан. Бу қабил­
даги қора қилмиш муқаддам 
уни ҳам суд даргоҳига етак­
лаган: ўзганинг баданига ши­
каст етказгани учун жиноий 
жазога тортилган. Афсуски, 
ушбу жиноий қилмишлардан 
сўнг бундай қора қисмат 44 
ёшли Матёқуб Мардоновнинг 
ҳам гарданига ёғилди.

Қонун ўзгаларнинг азият 
чекишига сабаб бўлган қил­
мишларни асло кечирмайди. 
Бинобарин, оғир айбларнинг 
бари шунга монанд тарзда 
жазо тайинлашни тақоза 
этади. Тафсилоти ҳукмин­
гизга ҳавола этилган жиноий 
қилмишлар юзасидан ўтка­
зилган суд жараёнларида 
барча ҳолатлар синчковлик 
билан ўрганилди, фуқаровий 
даъвогарларнинг ўзларига 
етказилган зарарни қоплаш 
ҳақидаги мурожаати инобат­
га олинди. Судланувчи Қ.Жу­
мановнинг давомли жиноий 
қилмишлари: муқаддам икки 
марта қасддан содир қилган 
жинояти учун 5 йилдан кам 
бўлмаган муддатга озодлик­
дан маҳрум қилингани, Рос­
сия Федерацияси ҳудудида 
янада оғир оқибатли жиноят­
га қўл ургани алоҳида баҳо­
ланди ва Жиноят кодексининг 
34-моддаси 3-қисми “б” бан­
дига асосан, ўта хавфли ре­
цидивист деб топилди. Зеро, 
оғир жиноий қилмишлардан 
ўзини тия олмаганнинг жазо­
си ва адолатнинг яққол наму­
наси ҳам – шу. 

Қонун қилмишнинг содир 
этилиш жараёнида жиноят 
қуролига айланган ашёвий 
далиллар, воситаларга бўл­
ган муносабатни ҳам назарда 
тутади. Хусусан, Жиноят-про­
цессуал кодексининг 211-мод­

дасида ифодасини топган 
ҳолатларга кўра, судланувчи­
га тегишли бўлган жиноят қу­
роллари мусодара қилинмоғи 
лозим. Шунга кўра, М.Мардо­
новга қарашли “Матиз” авто­
машинаси давлат эгалигига 
ўтказилди. Давомли жиноий 
хатти-ҳаракатларни амал­
га оширганликда айбланган 
шахслар эса, муқаррар жазога 
рўпара келдилар. Суд Қ.Жу­
мановни Жиноят кодексининг 
169-моддаси 3-қисми “а” бан­
ди, 227-моддаси 2-қисми “а” 
банди бўйича — 5 йил-у бир 
ойга, Жўрабек Сулаймоновни 
ушбу кодекснинг 169-моддаси 
3-қисми “а” бандига мувофиқ, 
кодекснинг 57-моддасини қўл­
лаган ҳолда, 3 йил муддатга 
озодликдан маҳрум этди. Яна 
бир айбланувчи М.Мардонов 
эса, суд залидан озодликка 
чиқарилди. Суд уни Жино­
ят кодексининг 169-моддаси 
2-қисми “в, г” бандларига асо­
сан, 2 йил муддатга ахлоқ ту­
затиш ишлари жазосига ҳукм 
қилди. Жиноят натижасида 
етказилган мулкий зиёнларни 
қоплаш мажбурияти Қ.Жума­
новнинг зиммасига юклатилди. 

Албатта, буларнинг бари 
ҳақиқат ва адолат қарор топ­
ганидан далолат беради. 
Зеро, шу тариқа, халқимиз 
топиб айтганидек, қинғирлик­
нинг умри қисқа эканлиги яна 
бир бор амалда ўз исботини 
топди. Чиндан ҳам, ўйламай 
ташланган бетайин қадамлар 
инсонни ҳамиша аччиқ қисмат 
домига етаклайди. Буни ҳеч 
қачон назардан қочирмаслик 
даркор.

Муродбек РЎЗИМАТОВ, 
жиноят ишлари бўйича 

Ҳазорасп тумани суди раиси 
Абдулла СОБИРОВ,

“Куч – адолатда” мухбири

  (Бошланиши 1-бетда)
Ўзбекистон мустақил бўлиб, жаҳон 

майдонига қадам қўяр экан, табиийки, 
миллий давлатчилик тажрибаларини 
ўрганишга ўзида эҳтиёж сезади, уларга 
суянади. Бу жиҳатдан, Соҳибқирон туз­
ган Турон салтанати (Амир Темур ўзла­
рини “Турон султони” деб атаганлар, бу 
сўзларни тошга ўйдириб ёздирганлар, 
бу тош Эрмитаж музейида сақланади) 
тажрибалари биринчи ўринда туради. 

Амир Темур ўз ҳаётида тажриба­
га катта эътибор берарди. Турмушда 
олинган теран тажрибанинг бебаҳо эка­
нини, тажрибали одам ҳеч қачон ишда 
панд еб қолмаслигини, шундай киши­
ларга суяниш лозимлигини, шу билан 
ўзининг тажрибаси ҳам ортиб бориши­
ни уқтирарди. “Қарори қатъий, тадбир­
кор, ҳушёр, жанг кўрган, шижоатли бир 
мард киши мингта тадбирсиз, лоқайд 
кишидан яхшироқ эканини ўз тажри­
бамда кўрдим, — деб ёзади Соҳибқи­
рон “Тузуклар”да. — Чунки тажрибали 
бир киши минглаб кишига иш буюради.”

Амир Темурнинг ҳаёти, фаолияти, 
ҳарбий юришлари, ул зотнинг одам­
лар билан муомала-муносабатлари, 
хорижий мамлакатлар билан ўзаро 
дипломатик алоқаларининг ҳар бири 
— бизга бир мактаб. Ҳар бир босган қа­
дами бизга сабоқ. Давлатимиз раҳбари 
шу мактабда сабоқ олишимиз керак­
лиги, айниқса, ёшларимиз ўқиб-ўрга­
нишлари зарурлиги, бунинг учун ша­
роитлар яратиш кераклиги ҳақида жон 
куйдириб, йўл-йўриқ, кўрсатмалар бе­
раётганлари алоҳида эътиборга сазо­
вордир. Ниҳоятда бу тўғри ва оқилона 
йўлдир. Бу ерда Соҳибқироннинг ҳаё­
тий тажрибалари, амалга оширган эзгу 
ишлари, бунёдкорлиги, илм-фанга ри­
вож бериши, ҳарбий санъатни жаҳоний 
даражага кўтариши билан биргаликда, 
шу қизғин умр қаймоғи жам бўлган “Те­
мур тузуклари” номи билан машҳур ма­
даниятимизнинг нодир ёдгорлиги катта 
аҳамиятга эгадир.

Жаҳон тарихида давлат тузиш, юрт 
бошқариш ҳақида Шарқда ҳам, Ғарбда 
ҳам кўп китоблар ёзилган. Платоннинг 
(милоддан аввалги V-IV асрлар) “Дав­
лат”, Абу Наср Форобийнинг (IX аср) 
“Фозил шаҳар кишиларининг қарашла­
ри”, Низомумулкнинг (XI аср) “Сиёсат­
нома” (Сияр ул-мулк), Хожа Самандар 
Термизийнинг (XVII аср) “Дастур ул-
мулк”, Ғарбда Флоренцияда ёзилган 
Никколо Макиавелли (XVI аср) қалами­
га мансуб “Подшоҳ”, Пруссия қироли, 
Вольтернинг ҳомийси бўлган Фридрих 

II нинг (XVIII аср) “Антимакиавелли” ки­
тобларини айтиб ўтишимиз мумкин. 

Лекин “Темур тузуклари” мутлақо 
бошқа асар. Унинг ўзига хослиги, фарқи 
нималарда кўринади? Юқорида келти­
рилган китобларнинг муаллифлари (қи­
рол Фридрих II бундан мустасно) юрт 
бошқармаган файласуфлар ва тарих­
чилар бўлиб, улар салтанат саройла­
рида турли лавозимларда ишлашган, 
ўзларининг зукко қобилиятлари, тиниқ 
идроклари ва ўткир кузатувчанликлари 
билан назария асосида давлат қурили­
ши тажрибаларини умумлаштириб, ўз 
рисолаларини яратганлар, лекин дав­
лат тузиш жараёнларида фаол ишти­
рок этмаганлар. 

Амир Темур эса, барини ўзи бошдан 
кечирди, куйиб-ёнди, ўзи бошқарди, шу 
жараённинг ичида қайнаб-пишди. “Қора 
меҳнат”дан қочмади, ўзини баланд 
олмади, одамларга яхши муомалада 
бўлди, қалби тоза инсонларни излаб 
топди, ўз атрофига йиғди, улар билан 
дўстлашди, музокаралар олиб борди, 
ўзи айтмоқчи: “катталарини оға ўр-
нида, кичикларини фарзанд ўрнида 
кўрди”, ҳамфикрларнинг бошларини 
қовуштиришдан толмади, йиллар нати­
жасида йўқ ердан катта мустақил дав­
лат тузишга эришди, давлат асосла­
рини пухта ишлаб чиқди, шу жараёнда 
ҳаётий зарурат, воқелик унинг олдига 
жамиятни олға сурадиган, унга ривож 
берадиган тузуклар-қонунлар яратили­

шини вазифа қилиб қўйди...
Агар тузукларда қаламга олинган 

мавзуларни назардан ўтказсак, улар­
да жамиятнинг, мамлакат ҳаётининг, 
воқеликнинг барча соҳалари эътиборга 
олинганини кўриб ҳайратда қоламиз, 
бир четда қолган мавзу йўқ.

“Тузуклар”да аскарни энг қуйи мар­
табадан олий мартабагача тарбиялаб 
кўтариш тузуки ўрин олган. Демак, 
Амир Темурни бир оддий аскарни тар­
биялаш ва уни қандай қилиб қуйидан 
юқорига кўтариш ташвишга солади ва 
уни мамлакат ҳаётида муҳим ишлар­
дан бири деб ҳисоблаб, “Тузуклар”га ки­
ритади. Унда жумладан шундай сўзлар 
бор: “Сипоҳийлардан (аскарлардан) 
кимки астойдил қилич чопса, ойлигини 
оширсинлар”, “Қайси сипоҳий душман 
қаршисида қилич чопиб яраланса, уни 
тақдирлаб, инъом берсинлар.” “Қайси 
сипоҳий хизматда юриб қарилик ёшига 
етаркан, уни ойлик ҳақдан маҳрум эт­
масинлар”, “Ёши кекса сипоҳийларни 
ҳурматлаб, азиз тутсинлар, улардан 
фойдали маслаҳатлар олсинлар, чунки 
уларнинг айтадиган гаплари ўз тажри­
баларида кўриб билганларидир. Улар­
ни салтанат корхонасининг устунлари 
деб билсунлар. Улардан кейин ўғилла­
рини ўринларига ўтқазсинлар...” Яна. 
“Қилич чопиб ўзларини кўрсатишса, 
биринчи марта – ўнбоши, кейин юзбо­
ши, кейин мингбоши қилиб тайинласин­
лар...”

Амир Темурнинг давлат тузиш, 
унда интизом ўрнатиш ва ҳоказо­
ларга катта аҳамият бергани “Темур 
тузуклари” мундарижасидаёқ яққол 
кўзга ташланади. Мана қаранг: мам­
лакат ишлари, сипоҳ сақлаш, сипоҳга 
улуфа(ҳақ) бериш, ўғиллар ва наби­
раларга улуфа ажратиш, вазир тан­
лаш, саркардаларга ноғора ва байроқ 
бериш, амирлик мартабаси, уларни 
инъом-совғалар билан тақдирлаш, 
дўсту душманга муомала, аскарнинг 
бегига, бекнинг ўз аскарига муомала­
си қандай бўлиши керак, сипоҳнинг 
яроқ-жабдуқлари ва анжом жиҳозла­
ри, улуслар, қўшинлар ва туманлар­
нинг амирларини тайинлаш, салта­
нат саройида ўлтириш ва ўрин олиш, 
мамлакатларни забт этиш, салтанат­
ни идора қилиш, мулку мамлакат, си­

поҳу раийят аҳволидан хабардор ва 
огоҳ бўлиб туриш, турли мамлакат­
лар аҳолисига муносабат, уларнинг 
аҳволидан хабардор бўлиш, авлиё­
лар ва дин пешволарининг мозорла­
рини тузатиш, вақф ҳамда қўшинни 
сафлаш, ғаним лашкарини синдириш, 
қирқ минг отлиқдан иборат ўн тўртта 
зафарли сипоҳ фавжларини сафга 
тизиш ва қирқ минг отлиқдан ортиқ 
сипоҳ фавжларини сафга тизиш, дину 
шариат ишлари... Ҳатто сипоҳийлар, 
амирлар, мингбошиларнинг мамла­
катда уруш ёки тинчлик пайтларида­
ги йиғинлар ва базм-мажлисларда 
қандай ўтириб-туришлари ҳам “Тузу­
клар”да баён қилиб берилган.

Бир сўз билан айтганда, “Темур 
тузуклари” — ҳаёт мактаби. Аллоҳга 
шукрки, шундай китоб ўзимизда бор: 
улуғ бобомизнинг бизларни ўйлаб, ға­
мимизни чекиб, ёзган китоблари. 

Аслини олганда, “Темур тузуклари” 
комил инсонни тарбиялаш йўлларини 
ёритиб берган, камолотга етакловчи 
нодир асардир. Ундаги йўл-йўриқларга, 
чуқур панд-насиҳатларга, кенгашлар­
га, тажрибаларга риоя қилиб яшаган 
инсон — Ватанини севгувчи, оқил, эл 
учун жонфидо, ботир ва қаҳрамон, 
ҳақиқий юрт фарзанди бўлиб камол то­
пади. Давлатимиз раҳбари бу китобни 
“Темурбеклар мактаби”да ёшларимиз 
ўқишсин, ўқиганда ҳам, билиб, тушуниб 
ўқишсин”, деб бежиз қайғураётганлари 
йўқ. Буюк зотнинг ҳаётий тажрибалари 
ёшларга бир ибрат, уларга йўл кўрса­
тувчи бўлсин, дейишмоқда. Бу бағоят 
тўғри. Китоб, айниқса, ҳарбий санъ­
атни, жанг русуми, майдон вазиятини 
яхши эгаллаш бобида ҳам ёшларга, на­
фақат ёшларга, балки катталарга ҳам 
ёрқин намуна.

“Темур тузуклари” қамрови ва дониш­
манд китоблигини назарда тутиб, уни 
нафақат Темурбеклар мактаби, балки 
барча умумтаълим мактабларида ҳам 
ўқитилса, мақсадга мувофиқ бўларди, 
деган фикрдаман. Китоб мактаб дасту­
рининг 9-синф доирасида ўқитилиши 
мумкин. Ўқувчилар тарихимизни билиш 
асносида, Амир Темурнинг ҳаётий улуғ 
тажрибаларини ҳам билиб олишади,  
бу илмларнинг бари ёшларимизга умр 
бўйи йўл-йўриқ бўлади, асқотади, ал­
батта.

Муҳаммад АЛИ,
Халқаро Амир Темур 

жамоат фонди раиси,
Ўзбекистон халқ ёзувчиси,

Давлат мукофоти лауреати

Жиноят ва жазо

Єинјирликнинг 
умри қисқа

Буюк ҳаёт тажрибалари

Дастлабки жосус сунъ­
ий йўлдошларини яратиш 
1946 йилга тўғри келади. 
АҚШнинг Ҳарбий ҳаво қў­
шинлари мурожаати билан 
“Rand” компанияси йўлдош­
лар ёрдамида разведка 
операциясини ўтказиш им­
кониятларини ўрганишга 
киришади. 1954 йилнинг 
март ойида буюртманинг 
дастлабки намунаси тай­
ёр бўлади. Орадан икки 
йил ўтиб, Америкада YC-
1171 кодли разведка учун 
коинот аппарати ишлаб 
чиқишга киришилади. Маз­
кур дастур тўлиқ Мудофаа 
вазирлиги ва Марказий 
разведка бошқармаси на­
зорати остида амалга оши­
рилади. 

Ниҳоят, ўн икки марта ўт­
казилган муваффақиятсиз 
синовдан сўнг 1960 йилнинг 
18 август куни “Корона” деб 
номланган дунёда биринчи 
коинот разведкаси аппара­
ти Ер атрофи орбитасига 
чиқарилади. У собиқ шўро 
ҳудудининг бир қисмини 
фотосуратга олиб қайтади. 
Бортида 900 метр тасмаси 
бўлган фотокамера аввал­
дан юкланиб, белгилаб қў­
йилган объектлар суратла­
рини қайд этади.

Америкаликлар ҳаммаси 
бўлиб 145 марта “Корона”ни 
коинотга чиқаради, Собиқ 
шўро давлатидаги илгари 
қўлга киритилмаган 800 
мингдан зиёд сирли объект­
ларини суратга туширишга 
муваффақ бўлишади. 

Глобаль коинот развед­
каси мана шундан бошла­
нади. Президент Кеннеди 
мазкур YC-1171 дастурини 
ўта махфий усулда сақлаш­
га кўрсатма беради, бош­
қа дастурлар “SAMOS” ёки 
“Кузатувнинг коинот тизи­
ми” деб ном билан фаолия­
тини давом эттиради. Бу 
ҳақда умуман сўз очишга 
таъқиқ қўйилади. Матбуот­
га сираям хабар сиздирил­
майди...

Собиқ шўро давлатида 
илк разведкачи йўлдошга 
“Зенит” деб ном берилади, 
расман эса у “Коинот”, деб 
юритилиб, “Восток” коинот 
кемаси базасида яратила­
ди. Унинг оғирлиги, тахми­
нан, беш тоннани ташкил 
этган (“Корона” эса, 851 ки­
лограмм бўлган). “Зенит”га 
юқори аниқликдаги тўртта 
ва кичик аниқликдаги икки­

та фотокамера, шунингдек, 
радиолокация назорати ва 
тингловчи алоқа каналлари 
махсус жиҳозлари ўрнатил­
ган эди. 

Суратга олинган тасма­
лар махсус контейнерларга 
жойланган парашютларда 
аввалдан белгилаб қўйил­
ган манзилга юбориб ту­
рилган. Бошқа ахборотлар 
эса, Ердаги станцияга етка­
зилган. 

“Зенит” ҳам икки йиллик 
муваффақиятсиз синов­
дан сўнг 1962 йилнинг 28 
май куни “Космос-7” деган 
расмий ном билан орбита­
га чиқарилган. Тўрт кундан 
кейин у бир талай фотосу­
ратлар билан Ерга қайтган.

Норасмий манбаларга 
кўра, собиқ шўро давла­
ти 1972 йилга келиб, Ерга 
қайтиб келмайдиган қилиб 
учта “Зенит”/“Космос” аппа­
ратини орбитага чиқарган.

Вақт ўтиши билан Ер 
атрофида иккита собиқ 
шўро жосус аппарати учиб 
юриши одатий ҳолга ай­
ланади. Бу даврга келиб 
мутахассислар космик ап­
паратдан ўзларига қулай 
равишда фойдаланишни 
ўзлаштириб олиб, аниқ мақ­
садли объектларни сурат­
га тушириш “топшириғи”ни 
станцияда ўтириб адо этиш­
га муваффақ бўладилар.

Ўтган асрнинг 70-йил­
ларига келиб, мутахассис-
олимлар тун шароитида, 
шунингдек, ёруғлик етмай­
диган жойларни суратга 
олишда, инфрақизил ранг­
ли фильтрлар ва юқори 
аниқликдаги махсус тас­
малардан фойдаланишни 
йўлга қўядилар.

Интернет материаллари асосида 
Аброр ХОН тайёрлади.

Мунаввар сиймолар

Ўн икки марта ўтка-
зилган муваффақият-
сиз синовдан сўнг 1960 
йилнинг 18 август куни 
“Корона” деб номланган 
дунёда биринчи коинот 
разведкаси аппарати 
Ер атрофи орбитасига 
чиқарилади. У собиқ 
шўро ҳудудининг бир 
қисмини фотосуратга 
олиб қайтади. Бортида 
900 метр тасмаси бўлган 
фотокамера аввалдан 
юкланиб, белгилаб қў
йилган объектлар сурат-
ларини қайд этади.

ЖОСУСЛАР


